Kopja Informali ta' Sentenza

MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta ta' I-10 ta' Gunju, 2005

Citazzjoni Numru. 2022/1998/1

Mario SEGUNA, Victoria Seguna, Charles Seguna,
Joanne Mizzi u Filippa Seguna, fisimha proprju u
bhala legittima rapprezentanta ta’ binha minuri
Joseph Seguna, eredi ta’ Carmelo Seguna; u, ghal kull
interess li jista’ jkollhom, il-konjugi Maria mart Mario
Seguna, Catherine mart Charles Seguna, u Charles
zewgt Joanne Mizzi

VS

Carmel DEBONO u martu Angela Debono
[I-Qorti:

Rat |-Att ta¢-Citazzjoni mressaq fit-12 ta’ Ottubru, 1998, i
bih u ghar-ragunijiet hemm imfissra, I-atturi talbu li I-Qorti
tiddikjara li l-imharrek jahti ghall-incident li sehh fl-14 ta’
Jannar, 1997, fi Triq I-Imdina, Hal Qormi, li fih Carmelo
Seguna ntlagat mill-karozza misjuga mill-imharrek waqt li
l-istess Seguna kien riekeb serkin migbud minn ziemel u

miet fuq il-post, u li l-istess imharrek jigi kundannat
ihallashom id-danni minhabba dak I-in¢ident;

Rat ix-xhieda mressqga mill-partijiet kemm bil-mezz tal-
affidavit u wkoll moghtija bil-fomm quddiem il-Qorti;

Rat il-provi dokumentali;

Rat id-degriet taghha (diversament presjeduta) tal-24 ta’
Mejju, 2000, li bih hatret lill-kirurgu Frederick Zammit
Maempel biex jezamina d-dokumenti rilevanti mizmuma fl-
Isptar San Luga dwar Carmelo Seguna, maghduda
maghhom ir-rizultat tal-awtopsja, biex jistabilixxi minn
liema naha ntlagat I-istess Seguna;

Rat id-degriet taghha (diversament presjeduta) tat-30 ta’
Ottubru, 2000% li bih hatret lil Charles Farrugia bhala
espert tekniku, bl-ghajnuna tal-Avukat Dottor Stefan
Camilleri, biex jezamina s-serkin li Seguna kien riekeb dak
inhar tal-in¢ident u biex jistabilixxi n-naha li kienet id-
dagga fl-in¢ident;

Rat ir-relazzjoni mressga mill-imsemmi Perit Tekniku fit-8
ta’ Ottubru, 20013, u mahlufa kif imiss waqt is-smigh tat-2
ta’ Novembru, 2001;

Rat id-degriet kamerali taghha tat-30 ta’ Settembru,
2004, dwar l-ammissibilita’ tat-Tabib Mario Scerri bhala
xhud mitlub mill-atturi;

Semghet lill-espert tekniku jixhed in eskussjoni;

Rat [-atti kollha tal-kawza;

Semghet it-trattazzjoni estensiva tal-avukati tal-partijiet (li
giet ukoll registrata);

Rat id-degriet taghha tad-19 ta’ April, 2005, li bih halliet il-
kawza ghal-lum ghas-sentenza;

! Pag. 116 tal-process
2 Pag. 130 tal-process
® Pagg. 170-1 tal-process
* Pagg. 275-7 tal-process

Pagna 2 minn 17
Qrati tal-Gustizzja



Kopja Informali ta' Sentenza

Ikkunsidrat:

[lli din hija azzjoni ta’ danni minhabba inc¢ident tat-triq li fih
miet Carmelo Seguna, missier u zewg l-atturi, waqt li kien
riekeb serkin migbud minn ziemel. L-atturi jghidu li ghall-
inCident kien jahti biss I-imharrek Carmel Debono li dak il-
hin kien gieghed isuq vann fl-istess direzzjoni li fiha kien
sejjer Seguna. Fl-in¢ident, minbarra I-griehi fatali li arrab
Seguna, garrab hsarat ukoll is-serkin li hu kien riekeb fuqu
u garrab griehi wkoll iz-ziemel,

lIli ghal din I-azzjoni, I-imharrkin lagghu billi galu li Debono
ma kien jahti xejn ghal dak li sehh minhabba Ii I-in¢ident
gara bi htija u traskuragni ta’ Seguna nnifsu. Ressqu
wkoll e¢cezzjoni preliminari fis-sens li mart I-imharrek ma
kellhiex tiddahhal fil-kawza ghaliex ma kellha x’tagsam
xejn mal-incident;

[lli I-fatti li johordu mill-atti tal-kawza juru li fl-14 ta’ Jannar,
1997, ghall-habta tal-erbgha u nofs ta’ filghodu (4.30
a.m.), sehh incident tat-trig li fih kienu involuti |-vann,
registrat L-6798, misjug mill-imharrek Debono u s-serkin
misjug minn Seguna. L-in¢ident sehh fi Triq I-Imdina, Hal
Qormi, fid-direzzjoni lejn Haz-Zebbug. Seguna tar minn
fuq is-serkin. Seguna ddahhal I-isptar ftit wara, ghall-
habta tal-hamsa neqgsin ghaxra ta’ filghodu (4.50 a.m.),
izda miet dak inhar stess fl-isptar minhabba I-griehi i
garrab u minkejja li sarlu intervent kirurgiku®>. Dak inhar
kellu disgha u erbghin (49) sena®, u kien jahdem bhala
haddiem tax-xatt’. l|z-ziemel li kien riekeb — “Valnor’ —
ukoll garrab griehi fl-incident®, I-aktar fir-riglejn u I-ghongq.
ll-kawza nfethet f'Ottubru tal-1998;

llli I-ewwel konsiderazzjoni ta’ ghamla leqgali li jehtieg issir
hija dik dwar id-determinazzjoni tar-responsabbilta’
ghall-in¢ident. Fuq il-punt baziku li |-vittma kien riekeb
is-serkin u li l-imharrek kien gieghed isuq il-vann ma

® Ara Dok “NF1”, f'pag. 93 tal-process
® Dok “A”, f’pag. 6 tal-process

" Dok “B”, f'pag. 7 tal-process

8 Dok “C”, f'pagg. 8-10 tal-process

hemm l-ebda kontestazzjoni. Hemm qbil ukoll li, fxi fhin, il-
vann u s-serkin habtu ma’ xulxin. Dagstant iehor hemm
gbil li I-in¢ident sehh qabel sbih il-jum. Jirrizulta wkoll li z-
zew( ingeniji kienu telghin fl-istess direzzjoni. ll-hsara fil-
vann tal-imharrek kienet fir-rokna leminija ta’ quddiem u
fug il-bieba tas-sewwiq fin-naha tal-lemin. Il-hsara fis-
serkin kienet mifruxa mal-bnadi kollha. Skond |-imharrek,
dak il-hin it-triqg kienet imxarrba bin-nida tant li huwa jghid
li din htiet ghall-in¢ident, ghaliex kieku I-habta ma kinitx
issehh?;

lIli dak li jrid jigi stabilit gabel kollox huwa kif sehh |-impatt
bejn il-vann u s-serkin. Dwar dan hemm verzjonijiet
kontrastanti bejn ix-xiehda tal-imharrek u I-konkluzjonijiet i
wasal ghalihom I-espert tekniku |i ezamina s-serkin
mahbut. Id-determinazzjoni ta’ dan il-fatt tghin hafna biex
titgies ir-responsabbilta’ tal-in¢ident;

[l mill-verzjoni moghtija mill-imharrek dwar id-dinamika
tal-incident u x’sehh immedjatament qabel, jirrizulta Ii f'xi
hin hu kien wara s-serkin®®. Meta kien ghadu wara s-
serkin kien ra s-serkin quddiem, jinsaq mal-karreggata ta’
barra qrib il-kurdun tas-centrestrip, it-tnejn li huma sejrin
fl-istess direzzjoni. Gara li, wara xi hin, I-vann misjuq mill-
imharrek lahaq gie biswit I-istess serkin billi I-vann gie fuq
in-naha tax-xellug tas-serkin. L-imharrek jghid li hu u
jagla’ lejn ix-xellug, iz-ziemel misjug minn Seguna reha,
galeb lejn ix-xellug u habat mal-vann u mal-kurdun tas-
centrestrip;

llli wiehed mill-atturi jsemmi™* li, x'hin kellem lill-imharrek
fuq il-post tal-incident, dan tal-ahhar allegatament qallu li
lis-serkin ma kienx rah. Min-naha tieghu, l-imharrek
iwaqga’ din il-verzjoni kemm billi jichad bil-gawwa li gal
kliem bhal dak u wkoll, wisq aktar sinjifikatament, billi

jistgarr li hu kien lemah “xi haga” ‘il fuqg minnu u
quddiemu®?. lI-Qorti tifhem il-hsieb wara l-allegazzjoni tal-

® Xhieda tal-imharrek 16.3.2001, f'pag. 144 tal-process

%0 Xhieda tal-imharrek 16.3.2001, f'pagg. 139-140 tal-process

" Affidavit ta> Mario Seguna 23.8.1999, u kontro-ezaminat fit-2.2.2000, fpagg. 51 u 70 tal-
process

12 Xhieda tal-imharrek in subizzjoni 16.3.2001, fpag. 138 tal-process

attur, izda I-provi kif jirrizultaw mill-verzjoni mressqa mill-
imharrek ghandha titqgies aktar attendibbli;

[lli I-imharrek jidher li jrid iressaq 'il quddiem l-argument li
I-habta sehhet minhabba ¢-¢aqlieq imprevist taz-ziemel.
Din ix-xilja trid tigi ippruvata kif imiss ghaliex il-provi dwar
dan huma kontrastati. Hemm qgbil li, mal-habta, d-drigh
xellugi tas-serkin tqacéat®® u z-ziemel infatam mis-serkin u
telaq ilebbet ghal ghonq it-triq, sakemm sahansitra nizel
lura lejn l-istalla wahdu minkejja li kien midrub. Li jrid jigi
stabilit hu jekk iz-ziemel baqax taht il-kontroll ta’ Seguna
sa ma sehhet il-habta jew jekk, kif jallega |-imharrek, z-
ziemel kienx “riehlu” qabel u dahal fil-medda tal-vann
minkejja t-tentativi tas-sewwieq biex izomm il boghod.
Prova bhal din trid tkun konvincenti ghall-Qorti sal-grad li
trid il-ligi. Minn provi li rrizultaw mill-inkjesta™ jirrizulta i
mal-habta s-serkin selah ukoll il-kurdun tas-centrestrip.
Dak il-brix li jidher ma jistax kien kawzat mill-vann misjuq
mill-imharrek, u langas saret xi allegazzjoni mill-imharrek
f'dan is-sens. Fuq kollox, ir-ritratti I-ohrajn juru li I-vann fl-
ebda waqt ma habat mas-centrestrip. Ghalhekk, dan
iwassal lill-Qorti ghall-fehma li I-verzjoni tal-imharrek ma
tistax tigi emmnuta, ghaliex kieku tassew li z-ziemel “rieh”
lejn ix-xellug, kien ikun tbieghed jew inqgala’ 'l barra mill-
kurdun tas-centrestrip, u mhux hakk mieghu. [l-Qorti,
ghalhekk, geghda tasal ghall-fehma li, bil-manuvra li kien
gieghed jaghmel, is-sewwieq tal-vann (I-imharrek) sehhlu
jross is-serkin bejn l-istess vann u |-kurdun. Dan jidher
ukoll mill-marki tal-brakes™>;

[l minn din il-kostatazzjoni, il-Qorti geghda tasal ghall-
fehma li Seguna kien baqga’ jikkontrolla I-bhima li kien
gieghed isuq u li kien biss wara |-habta li z-Ziemel sfratta;

llli irid jinghad li fir-rapport ta’ wiehed mill-esperti mahturin
fl-inkjesta Magisterjali hareg li s-serkin kien minghajr dawl
jew riflettur'®. 1l-Qorti geghda tqis dan il-fatt bhala wiehed
pruvat'’ u m’hijiex, ghalhekk, togghod fuq il-verzjoni ta’ I-

2 Ara d-dokument f"pag. 207 (fuq) tal-process

 Ara d-dokumenti f'pagg. 204, 208 (fuq), 209, 210 u 211 tal-process
' Ara d-dokument f"pag. 201 tal-process

8 Dok “MS1”, f'pag. 64 tal-process

7 Ara d-dokument fpag. 204 (fuq) tal-process

attur Mario Seguna®® fis-sens li s-serkin kellu dawl ahmar,
liema xhieda tohrog incerta ghall-ahhar. Meta wiehed iqis
iI-hin li fih sar I-in¢ident u z-Zmien tas-sena, wiehed ma
jistax ma josservax li dan l-istat xejn ma kien wiehed
ghaqli, u r-rikkieb kien gieghed lilu nnifsu friskju bla
bzonn. Minbarra dan, jirrizulta wkoll li s-serkin kien
gieghed jinsaq fuq il-karreggata ta’ barra tat-triq, jigifieri
fuqg dik il-karreggata li minnha mistenni li jghaddi t-traffiku
|-aktar mghaggel;

i normalment, fil-fehma tal-Qorti, dawn iz-zewg
c¢irkostanzi jitfghu fuq dak li jkun certa grad ta’ htija jew
kontribuzzjoni fil-htija ta’ in¢ident li jigri minhabba f'hekk.
|zda, mill-provi li hardu, jirrizulta li I-imharrek innifsu stqarr
li kien ra lis-serkin quddiemu (ghalkemm mhux f'distanza
kbira bejniethom) u i kellu hin bizzejjed biex jghaddilu
minn mohhu li jagsam lejn ix-xellug tieghu biex jevita I-
habta mieghu. Fi kliem iehor, ladarba I-imharrek innifsu
jistgarr li kien diga’ ra s-serkin, il-fatt li s-serkin kien
minghajr dwal jew rifletturi ma kienx se’ jhassar dak li |-
imharrek sar jaf bih*®. Fil-fehma tal-Qorti, ghalhekk, jekk
din i¢c-cirkostanza ma titfix ghal kollox is-sehem ta’ ftija li I-
vittma kellu fl-in¢ident, thaggasha sostanzjalment, ghaliex
i-fatt li l-ezistenza tal-oggett (is-serkin) fuq it-triq kienet
maghrufa lill-imharrek, ma tkunx tista’ titressaq il quddiem
b’effikacja u ghal kollox id-difiza tieghu tal-ostaklu mistur;

llli dwar dan il-fatt, il-Qorti tithem li, fejn sehhet il-habta
(minn dak li tista’ tara mir-ritratti esebiti*®, kien x’aktarx
grib ir-roundabout tal-parti t'isfel ta’ Triq I-Imdina, b’mod li
l-viswali tal-vettura misjuga mill-imharrek setghet ma
kellniex tul ta’ triq bizzejjed biex tara x'kien hemm
guddiemha. Dan huwa fattur li I-Qorti tgisu siewi (bla ma
tnaqgas xejn mill-obbligu tar-responsabbilta’ li I-imharrek
kellu li I-hin kollu jara sewwa x’kien hemm quddiemu u
madwaru) biex tasal biex tghid li Carmelo Seguna b’xi
mod ikkontribwixxa ghall-habta. lzda, kif inghad, din il-
kontributorjeta” ma xxejjinx ir-responsabbilta’ hafna akbar
tal-imharrek f'dak illi sehh;

'8 Xhieda tieghu 2.2.2000, f’pagg. 76-7 tal-process .
9 Ara App. Civ. 5.10.2001 fil-kawza fl-ismijiet George Scicluna et vs Victor Cini
% Ara d-dokumenti f'pagg. 202 (fuq) u 206 (fuq) tal-process

lIi dan jinghad ghaliex biex ikun hemm negligenza
kontributorja fkaz fejn isehh inc¢ident, jehtieg jintwera
tajjeb bizzejjed li n-negligenza tal-parti midruba tkun tali |i,
kieku minghajrha, I-in¢ident ma kienx isehh. Ghaliex meta
n-negligenza tal-vittma tkun tali li, min jigi misjub
responsabbli biex ihallas id-danni, seta’ evita li jikkawza
dawk id-danni b’attenzjoni ordinarja, allura r-
responsabbilta’ ta’ dak I-in¢ident ibatiha I-imharrek®;

[lli I-Qorti tasal ghall-fehma ghalhekk li, wkoll kieku wiehed
kellu jogqghod biss fuq il-verzjoni moghtija mill-imharrek
fhin grib hafna tal-inc¢ident, dak li kien qgieghed isir kien
forma ta’ sorpass tas-serkin mill-vann misjugq mill-istess
imharrek u dan min-naha tax-xellug tas-serkin®®>. Fi kliem
iehor, jidher li, fxi hin, kemm is-serkin misjuq minn
Seguna u kif ukoll il-vann misjug mill-imharrek kienu qrib
xulxin fuq il-karreggata ta’ barra lejn nofs it-trig. Meta I-
imharrek intebah bis-serkin biswitu u fuq il-lemin tieghu,
madwar zewq tulijiet tal-vann 'l isfel, ipprova jagla’ 'l barra
minnu lejn il-karreggata tax-xellug. Huwa minnu i fi -
cirkostanzi li sab ma’ wic¢u Il-imharrek, wiehed ma
jistenniex li jsir ragunament kalm u mahsub, izda I-Qorti
temmen li kien ikun hafna izjed ghaqli ghall-imharrek i,
minflok izid il-veloc¢ita’ biex jaqgla’ lis-serkin minn fuq ix-
xellug, inaggas dik il-veloc¢ita’ u, x’nin ikun f'distanza aktar
xierga lura minnu, jaghmel il-manuvra li fil-fatt ghamel;

llli manuvra bhal din xehtet responsabbilta’ akbar fuq I-
imharrek, l-aktar meta (dejjem skond ma xehed I-
imharrek) l-art kienet imxarrba bin-nida®®. Dan jixhed
ghaliex, meta l-imharrek gie biex jahsad il-brake, ma
sehhlux iwaqqaf il-vann. F’dan |-aspett ukoll il-Qorti tara |i
l-imharrek ma kienx fil-kontroll tal-vettura misjuga minnu.
Jekk wiehed izid din il-kostatazzjoni mal-fatt li I-vann kien,
ghall-ewwel, fug wara fil-konfront tas-serkin ta’ quddiemu,
il-piz tar-responsabbilta’ dwar kull manuvra li ttiehdet kien
mitfugh kollu fuq is-sewwieq ta’ wara;

2L App. Inf. 20.1.2003 fil-kawza fl-ismijiet Middle Sea Insurance p.l.c. noe vs Joseph Galea et
2 |bid., fpag. 139 tal-process
Zp A, AIM 11.1.2002 fil-kawza fl-ismijiet Ivan Calleja vs Karl Glanville

llli manuvra ta’ sorpass, wahedha, hija manuvra legittima
u mhix ksur tar-regolamenti tas-sewqgan®, u I-fatt li min
ikun gieghed jagbez karozza ohra sejra fl-istess direzzjoni
jagbez ukoll il-linja tan-nofs tat-triq jew jidhol fkarreggata
ohra mhux element, fih innifsu, li jghabbi lil min jaghzel dik
il-manuvra bil-htija ta’ in¢ident®>. Madankollu, il-manuvra
tas-sorpass trid issir breqga® u kawtela b’'mod li min
jaghzel li jipprova jagbez karozza jew vettura ohra, irid
jiehu qgies tal-possibilita’ li I-vettura I-maqgbuza tista’ tibdel
ir-rotta. F’kaz bhal dan, jaga’ fuq is-sewwieq tal-vettura li
geghda taqgla’ I-piz li jipprova li s-sewwieq tal-vettura I-
magbuza kien negligenti fil-mod kif bidel ir-rotta®’. Dan
jinghad ghaliex, mill-bqija, fkaz fejn zewg vetturi jkunu
mexjin fl-istess direzzjoni, huwa dejjem is-sewwieq tal-
vettura ta’ wara li jrid jinzamm responsabbli ghall-habta® ;

llli jibga’ dejjem jipprevali |-prin¢ipju li, fejn hemm dubiju,
wiehed m’ghandux jagbez vettura ohra jekk ma jkunx cert
i jista’ jaghmel dik il-manuvra bla hsara ghalih innifsu u
ghal haddiehor®;

llli, b’zZieda ma’ dan, irid jinghad li, fil-kors normali tal-
grajjet, is-sorpass isir fug in-naha ta’ barra. Meta s-
sorpass isir min-naha ta’ gewwa, jigifieri min-naha tax-
xellug tal-vettura ta’ quddiem, jitgieghed fuq is-sewwieq li
gieghed jaghmel il-manuvra tas-sorpass grad ta’
responsabbilta’ oghla bil-htiega Ii jittiehdu prekawzjonijiet
aktar rigoruzi®’;

l1li jifdal jigi mistharreg il-punt dwar kif intlagat is-serkin. L-

imharrek iressaq ‘il quddiem il-verzjoni li I-habta kienet
wahda laterali. L-atturi jressqu t-tezi tad-dagga minn wara
bil-genb lemini tal-vann. Ix-xhud  kirurgu Norman

Formosa®, maghfus ripetutament mill-gharef difensur tal-
atturi b’linja ¢ara ta’ mistogsijiet, ma setax jghid bla hjiel

2 Regolament 63 tal-M.V.R.

% App. Civ. 5.10.1998 fil-kawza fl-ismijiet Dobler vs Caruana (Kollez. Vol: LXXXI1.ii.514)

% p A, GCD 31.10.2002 fil-kawza fl-ismijiet Sultana Bros. Transport Ltd. vs Sabrina Cauchi et

Zp A, DS 21.6.2002 fil-kawza fl-ismijiet Gasan Insurance Agency Ltd. vs Jacqueline Galea

% p A. AIM 3.10.2001 fil-kawza fl-ismijiet Atlas Insurance Agency Ltd .noe. et vs Charles
Sciberras

2 App. Inf. 14.1.2002 fil-kawza fl-ismijiet EImo Insurance Services Ltd. vs Edward Said; u P.A.
GV 13.10.2003 fil-kawza fl-ismijiet Michael Grech vs Malcolm Woolsey

% p A, FDP 19.4.2002 fil-kawza fl-ismijiet Stephen Fava et noe vs Catherine Borg

® Xhieda tieghu 10.3.2000, f’pag. 105-6 tal-process

ta’ dubju fejn intlagat Carmelo Seguna. Il-griehi fatali li
garrab kienu kompatibbli mal-waqgha tieghu minn fuq is-
serkin, bla ebda riferenza nec¢essarja ma’ liema parti tas-
serkin sehh l|-impatt. Jidher li Seguna waga’ fuq genbu
tax-xellug®. Il-hsara li garrab il-vann tidher li taghti kreditu
lill-verzjoni tal-atturi. B’zieda ma’ dan, il-fehma milhuga
mill-espert tekniku, wara li ezamina I-marki tal-hsara fuq il-
fdalijiet tas-serkin, hija li s-serkin gala’ d-dagga min-naha
ta’ wara tar-rota tan-naha tax-xellug;

llli dwar il-fehma ta’ espert mahtur mill-Qorti, huwa
accettat bhala principju li tali fehma tikkostitwixxi fatt.
Sakemm ma jkunx hemm ragunijiet serji u gravi bizzejjed
li juru li dik il-fehma hija maqgtugha mir-ragonevolezza, I-
Qorti tista’ toqghod fugha bhala fatt pruvat b’'mohhha
mistrieh®. Li gara f'dan il-kaz, madankollu, kien li I-espert
tekniku mahtur mill-Qorti biex jezamina s-serkin, kien |-
istess persuna li, madwar ghaxar snin gabel, kienet
bnietu®*. Dan gangal fl-imharrek id-dubju dwar I-
imparzjalita’ tar-rapport. L-imharrek m’ghazilx li jitlob il-
hatra ta’ periti perizjuri, izda talab biss it-tnehhija tar-
rapport mill-atti tal-kawza. B’degriet moghti minn din il-
Qorti fit-30 ta’ Marzu, 2004%, dik it-talba ma ntlagghetx;

[lli I-Qorti hija tal-fehma shiha, madankollu, li I-konkluzjoni
li wasal ghaliha I-perit tekniku (li kien mghejjun minn perit
legali fit-twettiq tal-hatra tieghu) ma kienet bl-ebda mod
determinata mill-fatt li |-istess espert, snin gabel, kien
bena s-serkin. ll-hatra tieghu kienet limitata ghall-
kostatazzjoni dwar fejn ha d-dagga s-serkin fl-incident in
kwestjoni, u mhux dwar aspetti ohra teknic¢i marbuta mal-
kundizzjoni, il-kwalita’ jew is-sahha tal-istess. Din il-Qorti
kienet tkun ta’ fehma ohra kieku, per ezempju, I-kawza
kienet tirrigwarda xi xilja ta’ difett fil-binja tas-serkin jew fil-
materjal uzat. Minbarra dan, ladarba llum il-gurnata I-ligi
thalli*® li titressaq bhala prova (u mhux biss bhala opinjoni)
rapport ex parte sakemm ikun ihares dak Ii tghid I-istess
ligi u jkun imressaq minn persuna li hija kwalifikata fis-

¥ Dok “MS”, f"pag. 258 tal-process

* Art. 681 tal-Kap 12

* Xhieda ta’ Carmelo Farrugia 16.10.2003, f'pag. 235 tal-process
% Pag. 257 tal-process

% Art. 563A tal-Kap 12

suggett, il-Qorti ma tara li jista’ jkun hemm xejn hazin li
tilga’ r-rapport ta’ esperti li, wara kollox, inhatru minnha, u
li fit-twettiq tal-hatra taghhom ma ntweriex li mxew b’xi
mod irregolari jew b’nuqgas ta’ harsien tar-regoli
procedurali;

llli, fid-dawl ta’ dan kollu, u wkoll mill-gabra ta’
kostatazzjonjiet maghmulin  mill-esperti mahtura mill-
inkjesta Magisterjali, il-Qorti tasal ghall-fehma li |-vann
misjuq mill-imharrek laqat lis-serkin misjug minn Carmelo
Seguna fuq il-parti ta’ wara tar-rota tax-xellug tas-serkin;

lli, ghal dawn ir-ragunijiet, filwaqt li 1-Qorti tqis li, ghall-
finijiet ta’ pro¢edimenti ohrajn, jista’ jkun tassew li |-
imharrek ma jahtix ghall-in¢ident in criminalibus (kif tenna
l-espert tal-inkjesta Magisterjali), issib madankollu li I-
imharrek kien civilment jahti ghall-incident li wassal ghall-
mewt ta’ Carmelo Seguna, u dan fi grad ta’ hamsa u
disghin fil-mija (95%), b’hamsa fil-mija (5%) tal-htija taga’
fuq l-istess Seguna, ghar-ragunijiet fuq imfissra;

llli biex il-Qorti tkun investiet ukoll |-ewwel ec¢c¢ezzjoni
mqgangla mill-imharrkin dwar dan, irid jinghad li ma
nghatat I-ebda raguni tajba mill-atturi ghaliex mart I-
imharrek ghandha titgies responsabbli ghall-in¢ident.
Lanqgas biss kienet riekba fil-vann u xejn ma juri li hija
setghet kienet imgar remotament marbuta jew hatja ta’
dak li senh. Ghalhekk, din |-ec¢¢ezzjoni sejra tintlaga’ u |-
imharrka Angela Debono ghandha tinheles mill-
osservanza tal-gudizzju Dbilli m’hijiex il-kontradittur
legittimu ghall-azzjoni attrici;

[l dwar il-likwidazzjoni tad-danni jibda biex jinghad li I-
ligi tipprovdi®” li |-hsara li I-persuna misjuba responsabbli
ghal inCident trid twiegeb ghaliha hija dik tat-telf effettiv i I-
ghamil taghha jkun gab direttament lill-parti mgarrba, |-
ispejjez li |-parti mg@arrba kellha taghmel minhabba I-
Nsara, it-telf tal-paga jew ta’ gligh iehor attwali, u t-telf ta’
gligh li I-persuna mdarrba tbati 'l quddiem. Fejn il-parti
mg@arrba titlef hajjitha fi jew minhabba dak |-ghamil, il-ligi

%7 Art. 1045 u 1046 tal-Kap 16

taghti lill-werrieta dawk id-danni msemmija flimkien mat-
telf u l-ispejjez attwali ikkagunati. Bidliet li ddahhlu fil-ligi
ftit taz-zmien ilu®®, jidher li ghadhom ma gewx fis-sehh;

lli, kif inghad, fl-in¢ident tal-kaz li |-Qorti ghandha
quddiemha, jirrizulta li I-vittma Carmelo Seguna kellu 49
sena meta miet. Dak iz-zmien, uhud mill-atturi wliedu,
kienu dipendenti tieghu, u wiehed minnhom, I-attur
Joseph Seguna, sahansitra kien ghadu tant I-eta’. Halla
warajh ukoll armla, I-attri¢i Filippa Seguna. Jirrizulta wkoll
li Seguna kien bniedem mibni f'saffejn u fsahhtu®;

lIli, kif inghad sewwa mill-Qrati taghna, a¢c¢ident mhux xi
entita’ astratta, izda hu fatt i gara kif inhu fix-xorta u I-
kobor tieghu; huwa grajja bl-in¢ident inerenti mieghu li
minnu jitnisslu d-danni mgarrba mill-vittma u li ghalihom
iwiegeb min, bin-negligenza tieghu, jkun ikkawzahom®;

[l dan l|-ezercizzju jwassal ghall-istharrig tat-tieni talba
attrici;

l1li, tajjeb jew hazin, id-disposizzjonijiet tal-ligi li I-Qorti trid
tqis fkaz bhal dan huma l-artikoli 1031, 1032, 1045 u
1046 tal-Kodiéi Civili. ll-kwestjoni tal-kumpens dovut mill-
imharrek u kemm hu l-ammont li l-atturi jisthoqqilhom
jir¢ievu hija wahda li fiha xi aspetti li ghandhom jigu
studjati;

i, fl-ewwel lok, irid jinghad li f'dan il-kaz, bosta mill-atturi
geghdin jidhru fil-kwalita’ taghhom ta’ werrieta tal-mejjet
Carmelo Seguna u I-kumpens |i geghdin jippretendu
minghand |-imharrek huwa dak dwar telf ghall-gejjieni
(lucrum cessans) li, fi kliem il-ligi nnifisha, il-Qorti tista’
taghti bhal fil-kaz ta’ inkapacita’ totali ghal dejjem,
meqgjusa skond id-disposizzjonijiet imsemmija fl-artikolu
1045;

% BI-Att VI tal-2004, li , fost l-ohrajn, jibdlu u jzidu artikoli dwar kriterji ta’ kumpens lill-werrieta
jew lid-dipendenti tal-persuna mejta f’in¢ident

¥ Dok “MS”, f’pagg. 257A-258 tal-process

“ App. Civ. 2.3.1964 fil-kawza fl-ismijiet Cachia vs Conti (Kollez. Vol: XLVI111.i.163)

[lli, fit-tieni lok, il-vittma kien persuna li kellu impieg fiss, u
li minn dak I-ghixien kienet tiddependi parti mill-familja
tieghu;

[lli, fit-tielet lok, jirrizulta bla ebda hjiel ta’ dubju li I-mewt ta’
Carmelo Seguna kienet il-konsegwenza diretta tal-
inCident. Dan ukoll huwa wiehed mill-prin¢ipji ewlenin fil-
gasam tal-likwidazzjoni ta’ danni minhabba ghamil
traskurat jew negligenti*’ Ghalkemm jista’ jkun li l-vann
misjug mill-imharrek ma laqtux direttament, mill-atti tal-
kawza johrog li Seguna ttajjar minn fuq is-serkin u li t-
trawma tal-waqgha gabitlu griehi li, wara ftit sighat, wasslu
ghall-mewt tieghu. Ghal din il-Qorti, ir-rabta bejn il-kawza
tal-incident u l-effetti |i halla fuq il-vittma tirrizulta tajjeb
bizzejjed;

[lli, fir-raba’ lok, kif inghad, fis-sentenza magistrali tal-Qorti
tal-Appell tat-22 ta’ Dicembru, 1967, fil-kawza fl-ismijiet
Butler vs Heard* “il-ligi taghna tipprovdi ghal kumpens
ghat-telf pekunjarju biss u fdan hi inferjuri ghal-ligijiet ta’
pajjizi ohra progressivi li jipprovdu anke ghal kumpens -
xi drabi |-uniku possibbli, ghat-‘“telf personali” ...Ta’ min

fol 504);

llli I-parti I-kbira tal-kwestjoni tistrieh hafna fuq il-basi
guridika li dwarha jinghata |-kumpens meta [-attur ma
jkunx il-persuna li kellha x'tagsam mal-in¢ident, imma tkun
garib ta’ persuna li mietet fdak I-in¢ident. II-ligi taghna fl-
artikolu 1046 tghid car li I-hlas ta’ kumpens huwa dovut lill-
werrieta tal-persuna |-mejta u mhux lid-dipendenti, imma,
fl-istess waqt, tgabbel I-ammont ta’ kumpens ma’ dak li jigi
likwidat fil-kaz ta’ inkapacita’ totali ghal dejjem skond ma
jipprovdi l-artikolu 1045;

Il I-istess Qorti tal-Appell, imma zmien gabel is-sentenza
ta’ Butler u Heard, kienet fissret li, fkaz ta’ in¢ident li fih il-
vittma tmut, il-kumpens ma jinghatax lid-dipendenti tieghu
imma lill-werrieta, u galet ukoll i, fil-kalkolu tat-telf ta’
gligh ghall-gejjieni, m’hemm stabiliti I-ebda regoli fissi i

! App. Inf. 20.10.2003 fil-kawza fl-ismijiet Gerald Bugeja vs David Gatt
# Kollez. Vol: L1.i.488)

fughom il-qgorti tista’ ssejjes il-konsiderazzjonijiet taghha.
Jehtieg jitharsu c¢-Cirkostanzi kollha tal-kaz partikolari u,
ghalkemm il-Qorti m’ghandhiex tirrifjuta li tikkalkola I-
kumpens minhabba |-element ta’ imprevedibilita’, ghandha
tqis b’moderazzjoni l-ammont ta’ kumpens minhabba I-
element gholi ta’ kongettura li jdur mal-aspett ta’ xjista’
jsehn fil-gejjieni**;

llli fi zvilupp ta’ dawn I-ahhar snin, din il-Qorti, b’tifsira izjed
aggornata ta’ dak li jghid l-artikolu 1046, gieset |li meta
fkaz ta’ mewt l-atturi graba tal-vittma jfittxu ghall-kumpens
tal-hsara mg@arrba bhala werrieta, jkunu geghdin jaghmlu
dan ghaliex dahlu fil-libsa legali tal-vittma minhabba ¢-
cirkostanza ta’ mewtu, u mhux fuq bazi ta’ dipendenza u
ghalhekk jisthoqggilhom jippretendu li jirCievu dak li kien
ikun jisthoqq lill-qarib taghhom, kif tghid il-ligi nnifisha,
kieku f'dak Il-incident ma mietx imma garrab griehi li jkunu
hallewh ghal kollox inkapaci**;

llli, b’danakollu, jidher li I-bazi vera tal-jedd tal-azzjoni
moghtija lill-werrieta tal-vittma I-mejta m’huwiex jedd
moghti iure haereditatis, izda jedd specifiku moghti mil-ligi
lilhom, u mhux minhabba trasmissjoni ope successionis*;

i, fil-fehma ta’ din il-Qorti, dan ir-ragunament isib kenn
ukoll f'dak li kienet qalet il-Qorti tal-Appell fis-sentenza
Petrie et vs Ciappara tat-22 ta’ Gunju, 1964, fuq
imsemmija, meta fliet il-kawzali li I-ligi taghna tqis ghal-
likwidazzjoni tal-kumpens taht I-artikolu 1045 (li, kif
inghad, huwa espressament applikabbli fil-kaz ta’ mewt
minhabba inc¢ident skond I-artikolu 1046);

i 1-Qorti thoss li I-punti ewlenin imsemmija fdik is-
sentenza ghandhom jissemmew fil-qosor:

(@) li l-artikolu 1045 jikkontempla erba’ (4) ghamliet
ta’ danni li ghandhom jigu risar¢iti - jigifieri: (i) it-telf
attwali mgarrab mill-vittma; (ii) spejjez minfugin minnu;

* App. Civ. 22.6.1964 fil-kawza fl-ismijiet Petrie et vs Ciappara (Kollez. Vol: XLVI111.i.364)
“P.A. GCD 17.2.1998 fil-kawza fl-ismijiet Anthony Turner et vs Francis Agius et (mibdula
b’sentenza tal-Qorti tal-Appell Civili fit-28.11.2003); u P.A. RCP 29.5.2002 fil-kawza fl-ismijiet
Carmela Attard et vs Stephen Micallef, fost ohrajn

P A, PS 3.10.2003 fil-kawza fl-ismijiet Anglu Galea et vs Silvio Piscopo

(iii) telf ta’ paga jew qgligh attwali u (iv) telf ta’ gligh ghall-
gejjieni;

(b) illi I-vittma jista’ jinghata kumpens ghat-telf ta’
gligh fil-gejjieni ukoll jekk ma jintalab jew ma jista’ jinghata
l-ebda kumpens ghal telf ta’ gligh attwali, billi t-telf ta’ gligh
attwali mhux kondizzjoni biex jista’ jinghata kumpens ghal
telf ta’ gligh fil-gejjieni;

(c) illi billi I-kumpens huwa moghti lill-qraba bhala
werrieta u mhux bhala dipendenti, il-grad ta’ dipendenza
mhux kondizzjoni biex jinghata I|-kumpens, ghalkemm
jista’ jittiened b’gies meta jigi biex jinhadem |-ammont ta’
kumpens dovut;

(d) illi, b’effett ta’ dan, mhux mehtieg li jigi ppruvat li
l-vittma kien jagla’ I-flus u/jew li kien jaghti sehem jew
jghajjex bihom lil dawk li wirtuh. Anzi, lanqas id-
dipendenza futura m’hija, fil-ligi taghna, prekundizzjoni u
fattur essenzjali ghall-ghoti ta’ kumpens; u

(e) illi jibga’ xorta I-fatt i I-Qorti jkollha twettaq
ezerCizzju ta’ diskrezzjoni meta tqis I-elementi kollha i
jsawru |-kaz dwar x’seta’ jigri fil-gejjieni;

lIli, b’Zieda ma’ dawn il-principji, il-Qorti ssemmi wkaoll
principju li jidher accettat u jigifieri li I-kumpens ikun dovut
ukoll fejn l-imgarrab ikun zamm id-dhul tieghu ghalih jew
sahansitra ziedu, imma, minhabba |-hsara li garrab, ikun
naqgqgas jew tilef ghal parti I-kbira I-possibilita’ li jzid id-dhul
tieghu b’inizjattiva personali*®;

lli wkoll, kif gie deciz fsentenza ohra®, il-Qorti hija
marbuta li taghti lI-oghla ghadd ta’ snin bhala multiplier
jekk kemme-il darba jirrizulta li ma jkunx hemm raguni
ghaliex wiehed ghandu ghax jiddubita li I-imgarrab ma
kienx se jissokta jahdem is-snin kollha ta’ xoghol sakemm
jirtira bil-pensjoni®;

% App. Civ. 7.7.1998 fil-kawza fl-ismijiet George Gatt vs Francis E. Carbone noe
47 App. Civ. 30.12.1994 fil-kawza fl-ismijiet Elvira Abela vs Onor. Prim Ministru et
& App. Civ. 26.6.1997 fil-kawza fl-ismijiet Vincent Cutajar vs Alfred Scicluna

llli jekk wiehed japplika dawn il-principji jkun ifisser li I-
gisien tal-kumpens ghandhom jsiru skond il-kundizzjonijiet
prevalenti meta sehh I-in¢ident u li, minhabba i I-kumpens
ikun ta’ somma likwidata li I-hlas taghha jista’ jintalab malli
jigi likwidat, irid isir thaqqis pro rata biex taghmel tajjeb
ghall-fatt Ii d-dhul ikun sejjer isehh qabel ma kien ikun il-
kaz kieku I-incident ma garax;

[lli, minbarra dan, dwar il-qgies tal-multiplier il-Qorti thoss li
jkun xieraq li taghmel riferenza ghal dak li hu mghallem
f'dan ir-rigward mill-awturi fejn jinghad li “The most
important factor to take into account when considering
which multiplier to apply is, of course, the age and
probable working life of the deceased and the expection
of life of the dependants... There must also be a discount
for the uncertainties of life... Discount must also be made
for the fact that the dependants will receive an
accelerated benefit in the form of a lump sum rather than
smaller benefits over a number of years. Because of
these uncertainties the appropriate time for selecting the

multiplier is at the time of death...”;

llli, ghalhekk, meta wiehed igis I-eta’ ta’ Carmelo Seguna
meta sehh I-inCident, flimkien mal-fatt li kien jidher i
ghadu b’sahhtu u li I-impieg tieghu kien wiehed stabbili,
jidher xieraq li jintuza multiplier ta’ tnax-il (12) sena;

IIli, dwar il-paga tal-vittma, jirrizulta® li Seguna kellu paga
netta ta’ sitt elef mija u erbghin lira Maltija (Lm 6,140) fl-
ahhar sena qabel I-in¢ident. Jekk wiehed iqgis I-ghadd ta’
snin li se’ jittiehdu bhala multiplier, u I-prin¢ipji fuq
imsemmija, il-Qorti sejra tapplika dik i¢-Cifra bhala I-bazi
ghal-likwidazzjoni tal-ammont dovut lill-atturi fil-waqt |i
nfethet is-suc¢essjoni tal-vittma,;

lIli, ghalhekk, l-ammont ta’ kumpens |i jigi dovut mill-
imharrek lill-atturi jitla’ ghal tlieta u sebghin elf, sitt mija u
tmenin lira Maltija (Lm73,680);

4 Thomas Saunt Damages for Personal Injury and Death (Tielet Ediz, 1986), pag 53
% Dok “B”, f’pag. 7 tal-process

l1li, kif inghad fuq, billi din is-somma sejra tithallas fdaqqa,
jkun xieraq li jitnaggas ammont minnha biex jaghmel
tajjeb ghal dan il-fatt: il-Qorti, wara li qgieset il-fatt li
ghaddew madwar disa’ snin mill-incident u wkoll il-prattika
li jimxu fugha I-grati taghna fdan I-aspett fkawzi i
jixxiebhu, geghda tqgis tnaqqis ta’ sittax fil-mija (16%) tas-
somma fuq likwidata bhala ragunat u misthoqq. F’dan il-
kaz irid jinghad li parti mir-raguni ghad-dewmien tas-
smigh tal-kawza kien il-fatt li I-atturi bagghu tista’ tghid sa
I-ahhar jitolbu li jithallew iressqu provi dwar records medici
dwar il-mejjet, u mhux minhabba I-fatt li I-imharrek tnikker
jew tawwal iz-zmien hu stess. Dan id-dewmien, ghalhekk,
ma jixragx li jbatih I-imharrek;

[lli s-somma li tirrizulta trid ukoll tithaggas b’hamsa fil-mija
(5%) ohra, bhala r-rata ta’ htija kontributorja li Seguna
nstab li kellu fl-imsemmi in¢ident;

lli, ghalhekk, is-somma li ghandha tithallas lill-atturi
bejniethom tigi tammonta ghal tmienja u hamsin elf seba’
mija u sitta u disghin liri Maltin (Lm58,796)"* bhala lucrum
cessans;

[lli dwar il-hsara mg@arrba bhala damnum emergens, jidher
li din kienet tikkonsisti fis-serkin imkisser u I-kura ghaz-
ziemel. [I-Qorti tqis li ghalkemm l-atturi jidher |li ressqu xi
dokumenti®?, l-ebda wiehed minnhom ma gie konfermat
bil-gurament minn min allegatament hargu, minbarra li
fuhud minnhom m’hemmx taghrif li jorbothom b’mod
konvin¢enti mal-inc¢ident in kwestjoni. Minhabba f'hekk, il-
Qorti m’hijiex f'qaghda li tillikwida danni taht din ir-ras;

Ghal dawn ir-ragunijiet, il-Qorti geghda tagta’ u tiddeciedi
I-kawza billi:

Tilga’ I-ewwel e¢cezzjoni u tiddikjara li I-imharrka Angela
Debono m’hijiex il-legittima kontradittrici tal-azzjoni attrici
u geghda ghalhekk tehlisha mill-osservanza tal-gudizzju bi
spejjez ghall-atturi;

1 LM 6140 x 12 x 0.84 x 0.95 = LM 58,796
52 Dokti “D” sa “F5”, f'pagg. 11-7 tal-process

Pagna 16 minn 17
Qrati tal-Gustizzja



Kopja Informali ta' Sentenza

Tilga’ limitatament l-ewwel talba tal-atturi u tqgis li I-
imharrek kien jahti fi grad ta’ hamsa u disghin fil-mija
(95%) ghall-in¢ident li sehh fl-14 ta’ Jannar, 1997, fi Triq |-
Imdina, Hal Qormi, u Ili fih l-awtur tal-atturi Carmelo
Seguna garrab griehi li wasslu ghall-mewt tieghu, filwaqt li
tiddikjara li, ghar-ragunijiet imfissrin fis-sentenza, l-istess
Carmelo Seguna kien ikkontribwixxa ghal dak li gara;

Tilga’ t-tieni talba u tillikwida |-ammont ta’ danni Ii I-
imharrek irid ihallas lill-atturi fis-somma ta’ tmienja u
hamsin elf seba’ mija u sitta u disghin liri Maltin
(Lm58,796);

Tilga’ t-tielet talba u tikkundanna lill-imharrek ihallas lill-
atturi bejniethom is-somma ta’ Lm58,796, bhala danni
hekk likwidati; u

Tikkundanna lill-imharrek ihallas ukoll I-ispejjez tal-
kawza, minbarra dawk marbutin mal-ewwel e¢¢ezzjoni, li
jithallsu mill-atturi.

Moqgrija

